
javnstøða

Ruth Winther Poulsen

Nógv uppskot hava verið 
frammi um hvussu fleiri 
kvinnur kunnu koma við 
í politikk. Í Tjóðveldinum 
eru tað í løtuni fleiri 
kvinnur enn menn á tingi, 
men hetta er ikki hent av 
av sær sjálvum. 

– Vit hava altíð havt 
sterkar kvinnur í flokkin­
um, men flokkurin hevur 
í felag sett javnstøðu á 
dagsskránna. Tó hava tað 
verið summi, sum hava 
prikað meira undir evnið 
enn onnur, men vit hava 
tikið stigið í felag, sigur 
Høgni Hoydal. 

Høgni Hoydal ger vart 
við, at javnstøða ikki 
einans snýr seg um kvinn­
ur og menn. Hann heldur, 
at fleiri minnilutar áttu at 
hildið seg framat og sagt 
sína meining. 

– Vit skulu hava eina 
so breiða umboðan sum 
møguligt. Eg sakni meira 
fjølbroytni á politiska pall­
inum og at hoyra fólk, sum 
hava eina aðra meining, 
sigur Høgni Hoydal

Vit mugu basa á 
fordómunum 
Tá tað kemur til javna 
umboðan av kynunum í 
politikki, er Høgni Hoydal 
ikki í iva um týdningin. 

– Tað hevur stóran 
týdning at hava bæði kyn­
ini javnt umboðað. Um tað 
ikki er so, er helvtin av 
nýskapandi tonkunum í 
samfelagnum ikki til stað­
ar, sigur Høgni Hoydal. . 

Hann heldur, at fyri 
at fáa fleiri kvinnur í 
politikk, er neyðugt at 
basa teir fordómar, sum 
fólk hava mótvegis být­
inum millum kynini í poli­
tikki. 

– Mær dámar ikki hesi 
sjálvsøgdu býtini. Kvinn­
ur eiga ikki at vera sjálv­

sagdar á teimum sokallaðu 
bleytu økjunum. Men alt 
hetta fer at broyta seg, tá 
fleiri kvinnur eru í poli­
tikki, heldur Høgni Hoy-
dal,

Tingfundirnir 
kundu verið betur 
skipaðir betur
Høgni Hoydal heldur ikki, 
at menninir eiga at standa 
á odda fyri broytingini, 
men at kvinnurnar skulu 
taka ábyrgd og krevja sín 
rætt. Tó heldur hann, at 
tingfundir og atkvøðu­
greiðslur kundu verið 
betur skipaðar. 

– Tað, at arbeiðið er so 
óskipað ger, at fólk ofta 
halda seg aftur. Tað er ein 

sannleiki, at tað enn eru 
kvinnurnar sum fyrst og 
fremst taka sær av heimi 
og familju, og tá kann tað 
vera trupult eisini at vera 
við í politikki, sigur Høgni 
Hoydal. 

Hann vísir á, at ein 
møguleiki fyri at betra 
um arbeiðisumstøðurnar 
kundi verið at skipað ting­
fundirnar betur. Atkvøðu­
greiðslurnar áttu at verið 
ávísar dagar, so fólk hava 
møguleika at skipa seg. 

– Ofta eru atkvøðu­
greiðslur til langt út á 
kvøldið, og tá er tað trup­
ult at taka lut, tá mann 
skal heim til børnini, sigur 
Høgni.

Manglandi fjølbroytni 
er ein trupulleiki

–Sakni øðrvísi 
hugsanir á tingi
Tað hevur stóran týdning, at politiski pallurin 
breitt umboðar samfelagið. Tað heldur Høgni 
Hoydal, formaður í Tjóðveldisflokkinum, 
sum saknar at hoyra fleiri ymiskar 
meiningar frá tingsins røðarapalli

teimum á teir møguleikar 
og upplivingar, sum vanliga 
verða sett í samband við 
teirra kyn  og tað eigur ikki at 
vera so. Við at gera tað, hava 
tey bert atgongd til helvtina 
av møguleikunum og harvið 
avmarka vit eisini børnini.

– Tey verða von við, at 
tað í størri mun eru menn, 
sum taka stóru avgerðirnar, 
og hetta er avmarkandi í 
sjálvum sær.

Tað er umráðandi at hava í 
huga, at hetta er ein avleiðing 
av, at alt samfelagið, bæði 
kvinnur og menn, eru við at 
endurskapa hesi kynsvirðini 

–  og tí er neyðugt, at alt 
samfelagið er við at flyta 
hesa mentan til at rúma báð­
um kynum í øllum lívsins 
viðurskiftum, heima sum á 
arbeiðsmarknaðinum.

 
Ein triðingur 
er kvinnur
Í dag umboða kvinnurnar ein 
triðing av løgtinginum, og 
hetta ger sítt til at politiski 
pallurin verður breiðari um­
boðaður.

Kvinnur hava ikki einans 
áhuga fyri bleytum virðum 
og umvent, og hetta heldur 
Erika Hayfield sæst aftur 

millum tær føroysku kvinn­
urnar á tingi.

– Vit hava nakrar mar­
kantar kvinnur á tingi, sum 
hava eina góða breidd og 
ikki bara markera seg uppá 
javnstøðu. Tær eru heilt víst 
við til at broyta politiska 
landslagið.

Hon heldur eisini, at 
kvinnuligu politikarnir hava 
varpað ljós á fleiri mál, sum 
møguliga ikki høvdu verið 
varpað ljós á annars.

Mann skal tora at halda seg framat
– At fáa kvinnur at koma 

við 4 vikur áðrenn tær skulu 
veljast, tað gongur ikki, sigur 
Eyðgunn Samuelsen. 

Hon vísir á, at flokkarnir 
kundu hugsað um at gjørt 
kvinnur meira sjónligar í 
tí dagliga arbeiðinum, og 
eggjað teimum til at vera 
meira framstandandi. 

Kvinnur eru ov 
sjálvkritiskar
Politikarar skulu tora at 
stilla seg fram og markera 
seg. Á hesum øki sæst aftur 
ein munur á kynunum. 

– Kvinnur hava lyndi til at 

vera ógvuliga sjálvkritiskar. 
Hetta ger, at tær ofta halda 
seg aftur við at úttala seg í 
miðlunum, tí tær kenna seg 
ikki hundrað prosent tryggar 
á økinum, vísur Eyðgunn 
Samuelsen á. 

Hinvegin eru tað fleiri 
menn, sum als ongan trupul­
leika hava við at siga sína 
meining, og hetta eisini tá 
teir als ikki eru serkønir 
innan økið.

Um ein kvinna vil koma 
á ting, má hon vera áhaldin 
og treisk. Politikkur er ein 
kapping um at markera 
seg, og tað er umráðandi, at 

mann ikki er tekur sær ting 
ov nær. 

Eyðgunn Samuelsen varð 
fyrstu ferð vald inn á ting í 
2008. Síðani eru fleiri kvinnur 
valdar og umboða tær í dag 
ein triðing av tinginum. 

– Tað, at tað eru fleiri 
kvinnur í løgtinginum, 
broytir tey tingini vit tosa 
um. Evnini verða breiðari 
og meira varierað, vísir ting­
kvinnan á.

Høgni Hoydal,  formaður í Tjóðveldi


